
Shri Mahaganapati Panchavarana Stotram

ஶ்ரீ மஹாக³ணபதி பஞ்சாவரணஸ்தோத்ரம்

அத⁴ஸ்தாந்மாநுஷாகாரம் புரஸ்தாத்குஞ்ஜராக்ரு’தி ।
நிரஸ்தாஶேஷது³ரிதம் புரஸ்தாத³ஸ்து வஸ்து ந:॥
அநாத்³யாயாகி²லாத்³யாய மாயிநே க³தமாயிநே ।
அரூபாய ஸ்வரூபாய ஶிவாய கு³ரவே நம:॥
ஶ்ரீஶிவ: -

ஸ்ரு’ஷ்டிஸ்தி²திவிநாஶாநாம் விஶ்வஸ்யாஸ்யைககாரணம் ।
மஹாக³ணபதிம் வந்தே³ பஞ்சாவரணஸம்யுதம் ॥ 1॥
க்ரீடா³ஸக்தக³ணாதீ⁴ஶ கரஶீகரபூரிதம் ।
ஐக்ஷவாம்போ⁴நிதி⁴ம் வந்தே³ தரங்க³குலஸங்குலம் ॥ 2॥
தஸ்ய மத்⁴யே த்³வீபவர்யம் நௌமி ரத்நஶிலாதலம் ।
ஸேவாக³தாமராதீ⁴ஶ தை³த்யஸித்³த⁴ஸமாகுலம் ॥ 3॥
பாரிஜாதகஸந்தாந மந்தா³ரஹரிசந்த³நாந் ।
ஸகல்பவ்ரு’க்ஷாந் தத்ரஸ்தா²ந் ஸம்ஶ்ரிதேஷ்டவரப்ரதா³ந் ॥ 4॥
பலாஶபல்லவப²ல ப்ரஸூநர்துவரவ்ரஜை: ।
யுக³பத்ஸேவ்யமாநஸ்ய மஹத: கல்பஶாகி²ந:॥ 5॥
தேஷாம் ஜ்வலந்மரகத ப்ரவாலகமணிவ்ரஜாத் ।
அத⁴ஸ்தாத்கௌமுதீ³பா³லாதபாப்⁴யாம் ஸங்குலஸ்த²லீம் ॥ 6॥
ரத்நவேதீ³ம் யஜேத்பூர்ணகும்ப⁴தீ³போபஶோபி⁴தாம் ।
லஸத்³விதாநஸம்யுக்தாம் சது:ஸ்தம்ப⁴விராஜிதாம் ॥ 7॥
முக்தாப்ரவாலஶோபா⁴ட்⁴யாம் நாநாரத்நைஶ்ச ஶோபி⁴தாம் ।
தத்ர த⁴ர்மாதி³ஸிம்ஹாஸ்ய சதுஷ்பாத³ஸமந்விதம் ॥ 8॥
பூஜயாமி விபோ: ⁴ பீட²மத⁴ர்மாத்³யுபஶோபி⁴தம் ।
தந்மத்⁴யே லிபிஸம்யுக்தம் த³லாஷ்டகமநோஹரம் ॥ 9॥

ஷட்கோணசக்ரமத்⁴யஸ்த²ம் த்ரிகோணாங்கிதகர்ணிகம் ।
வ்ரு’த்தபூ⁴வலயோபேதம் விலஸத்கேஸராந்விதம் ॥ 10॥
ஸர்வஶக்த்யாக்²யகமலம் பூஜயாம்யாஸநாத்மகம் ।
தீவ்ரா ச ஜ்வாலிநீ நந்தா³ போ⁴க³தா³ காமரூபிணீ ॥ 11॥
உக்³ரா தேஜோவதீ ஸத்யா நவமீ விக்⁴நநாஶிநீ ।
கிஞ்ஜல்ககர்ணிகாஸீநா யாஸ்தா: ஶோணாங்க³வாஸஸ:॥ 12॥
வந்தே³ வராப⁴யகரா: பீட²ஶக்தீர்க³ணேஶிது: ।
த்ரிகோணகர்ணிகாயாம் து ஸுகா²ஸீநம் ஸுரார்சிதம் ॥ 13॥
ஜபாகுஸுமஸங்காஶம் தீ³ப்திரஞ்ஜிததி³ங்முக²ம் ।
க³ஜாநநம் ஜக³த்³வந்த்³யம் துந்தி³லம் சந்த்³ரஶேக²ரம் ॥ 14॥
ஏகத³ந்தம் த்ரிணயநம் நாக³யஜ்ஞோபவீதிநம் ।
ரக்தமால்யாம்ப³ரத⁴ரம் ரக்தக³ந்தா⁴நுலேபநம் ॥ 15॥
ப²ணாமணிலஸத்³போ⁴க³ போ⁴கி³பூ⁴ஷணபூ⁴ஷிதம் ।
வாமநாங்க்⁴ரிகராம்போ⁴ஜம் த³ஶதோ³ர்த³ண்ட³மண்டி³தம் ॥ 16॥
ரமாவிஷ்ண்வாதி³மிது²ந ஹேத்யலங்க்ரு’தவிக்³ரஹம் ।
த³க்ஷவாமகராக்³ரேஷு பீ³ஜாபூரம் க³தா³ம் த⁴நு:॥ 17॥
ஐக்ஷவம் த்ரிஶிக²ம் சக்ரம் கமலம் பாஶமுத்பலம் ।
கலமாக்³ரம் ஸ்வரத³நம் புஷ்கரே கலஶம் ஶுப⁴ம் ॥ 18॥
த³தா⁴நம் கலஶஸ்தா²நி நாநாரத்நாநி ஸர்வதா³ ।
விதரந்தம் ஸ்வப⁴க்தேப்⁴யோऽபி⁴த:ஸம்ஸ்ரு’திதா⁴ரயா ॥ 19॥
க³ண்ட³ஸ்த²லக³லத்³தா³ந க³ந்த⁴லுப்³தா⁴ந்முஹுர்முஹு: ।
நிவாரயந்தம் மது⁴பாந் கர்ணதாலநக⁴ட்டநை:॥ 20॥
மஹாக³ணபதிம் வந்தே³ வரத³ம் ஶக்திஸம்யுதம் ।
வாமாங்கே க³ணநாத²ஸ்ய ஸுகா²ஸீநாம் ஶுசிஸ்மிதாம் ॥ 21॥
கரேண பதிமாலிங்க்³ய த³க்ஷிணேநேதரேண து ।
பி³ப்⁴ரதீம் பு²ல்லகமலம் க்ரு’பாவிஸ்த்ரு’தவீக்ஷணாம் ॥ 22॥
தி³வ்யமால்யாம்ப³ராலேபாம் தி³வ்யாப⁴ரணபூ⁴ஷிதாம் ।
ஸாத⁴காபீ⁴ஷ்டஸர்வார்த²ஸித்³தி⁴தா³நைகதத்பராம் ॥ 23॥

கௌ³ராங்கீ³ம் க³ணநாத²ஸ்ய ஶக்திம் ப⁴க்த்யாऽபி⁴வாத³யே ।
அக்³ரே பி³ல்வதரோர்மூலே தி³வ்யஸிம்ஹாஸநஸ்தி²தௌ ॥ 24॥
வித்³யுந்நீலாம்பு³த³நிபௌ⁴ த்³விசதுர்பா³ஹுஶாலிநௌ ।
பத்³மத்³வயக³தா³க²ட்³க³ஶங்க²சக்ராயுதா⁴ந்விதௌ ॥ 25॥
ஶ்வேதபீதாம்ப³ரத⁴ரௌ தி³வ்யாலேபநபூ⁴ஷிதௌ ।
ரமாரமேஶௌ ஸம்ஸ்தௌமி க³ணேஶாபி⁴முக²ஸ்தி²தௌ ॥ 26॥
க³ணேஶத³க்ஷிணே பா⁴கே³ வடவ்ரு’க்ஷஸ்த²லே ஸ்தி²தௌ ।
த்ர்யக்ஷௌ ஸிம்ஹாஸநாஸீநௌ ஸுராஸுரநிஷேவிதௌ ॥ 27॥
ஹாடகஸ்ப²டிகப்ரக்²யௌ ப்ரு’த²க்³பா³ஹுசதுஷ்டயௌ ।
பாஶாங்குஶவராபீ⁴தி த்³வயஶூலபரஶ்வதௌ⁴ ॥ 28॥
தி³வ்யமாலாம்ப³ராலேப பூ⁴ஷணாவிந்து³ஶேக²ரௌ ।
க³ணேஶாபி⁴முகா²ஸீநௌ நௌம்யுமாவ்ரு’ஷப⁴த்⁴வஜௌ ॥ 29॥
க³ணேஶோத்தரபா⁴க³ஸ்தௌ² போ³தி⁴வ்ரு’க்ஷஸ்த²லே ஸ்தி²தௌ ।
தி³வ்யஸிம்ஹாஸநாரூடௌ⁴ ஹேமவித்³ருமஸந்நிபௌ⁴ ॥ 30॥
தி³வ்யமால்யாம்ப³ராலேபபூ⁴ஷணௌ த்³வித்³விபா³ஹுகௌ ।
உத்பலத்³வயபுண்ட்³ரேக்ஷு சாபபுஷ்பஶராயுதௌ⁴ ॥ 31॥
க³ணேஶாபி⁴முகா²ஸீநௌ ப்ரஸ்தௌமி ரதிமந்மதௌ² ।
க³ணேஶவாம பா⁴க³ஸ்தௌ² ப்ரியங்கு³த்³ருமமூலகௌ³॥ 32॥
நீலோத்பலத்³யுதிநிபௌ⁴ தி³வ்யஸிம்ஹாஸநாஶ்ரிதௌ ।
ஶுகவ்ரீஹ்யக்³ரசக்ரோத்³யத்³க³தா³பீ⁴திவராந்விதௌ ॥ 33॥
ஶ்வேதபீதாம்ப³ரௌ தி³வ்யமால்யாலேபநபூ⁴ஷிதௌ ।
க³ணேஶாபி⁴முகா²ஸீநௌ த்³விசதுர்பா³ஹுஶாலிநௌ ॥ 34॥
ஆதா⁴ரபூ⁴தௌ பூ⁴தாநாம் பூ⁴வராஹௌ ஸமாஶ்ரயே ।
ஷட்கோணஸ்தா²நகா³மோத³ ப்ரமோதோ³ந்முக²து³ர்முகா²ந் ॥ 35॥
அவிக்⁴நம் விக்⁴நகர்தாரம் க³ணேஶாபி⁴முக²ஸ்தி²தாந் ।
ஶோணாங்கா³ந் ஶுப்⁴ரமால்யாம்ஶ்ச த்ரிணேத்ராந் போ⁴கி³பூ⁴ஷணாந் ॥ 36॥
பாஶாங்குஶவராபீ⁴தி ஹஸ்தாநர்தே⁴ந்து³ஶேக²ராந் ।

ரு’த்³த்⁴யாதி³ஶக்திஸஹிதாந் க³ஜவக்த்ராந் ஸமாஶ்ரயே ॥ 37॥
ரு’த்³தி⁴ஸ்ஸம்ரு’த்³விஶ்ச ததா² காந்திஶ்ச மத³நாவதீ ।
மத³த்³ரவா த்³ராவிணீ ச ஷடா³மோதா³தி³ஶக்தய:॥ 38॥
யாஸ்தாஶ்சாமீகரநிபா: ⁴ ஸம்பு²ல்லாம்பு³ஜதா⁴ரிணீ: ।
தி³வ்யாப⁴ரணமால்யாநுலேபநாம்ஶுகபூ⁴ஷணா:॥ 39॥
ஆத்மேஶாங்கஸ்தி²தா: ஸௌம்யா:ஸித்³தி⁴தா:³ ஶரணம் ப⁴ஜே ।
க³ணேஶோப⁴யபார்ஶ்வஸ்தௌ²முக்தாமாணிக்யஸந்நிபௌ⁴ ॥ 40॥
ஸதா³ த⁴நாநி வர்ஷந்தௌ ஸ்வஶக்திப்⁴யாம் ஸமந்விதௌ ।
வஸுதா⁴ராவஸுமதீப்⁴யாம் ஶ்ரயே ஶங்கா²க்²யபத்³மகௌ ॥ 41॥
வஹ்நீஶரக்ஷோ வாய்வக்³ர ப்ரு’ஷ்டே²ஷ்வங்கா³நி ஷட்³விபோ:⁴ ।
ஹ்ரு’தா³தீ³நி ப்ரஸந்நாநி நாநாவர்ணாக்ரு’தீநி ச ॥ 42॥
க³ணேஶாபி⁴முக²ஸ்தா²நி நதிமுத்³ராணி ஸம்ஶ்ரயே ।
தி³வ்யாம்ஶுகாலேபமால்யா: ப்ரு’த²க்³வர்ணாநநாக்ரு’தீ:॥ 43॥

ஸ்வஹேதிவாஹநோபேதா:ஸ்தௌமி ப்³ராஹ்ம்யாதி³மாத்ரு’கா: ।
ப்ராகா³தி³தி³க்பதீந் ஸ்வஸ்வஹேதிவாஹநஸம்யுதாந் ।

நாநாவர்ணாக்ரு’தீந் ஸௌம்யாநிந்த்³ராதீ³ந் ஶரணம் ப⁴ஜே ॥ 44॥
சதுஶ்சத்வாரிம்ஶத்பரிக³ணிதபத்³யைர்விரசிதம்

க³ணேஶஸ்தோத்ரம் ய: பட²தி நியதாத்மா ஸ லப⁴தே ।
த⁴நம் தா⁴ந்யம் புத்ராந் ஜநந்ரு’பவஶித்வம் பஶுசயம்

சிராயுஸ்ஸத்³வித்³யாம் விபுலதரகீர்திம் ஶிவபத³ம் ॥ 45॥
சதுஶ்சத்வாரிம்ஶத்பரிக³ணிதமேதத்ப்ரதிதி³நம்

ஜபேத³ஷ்டத்³ரவ்யைர்க³ணபதிஸமாராத⁴நபர: ।
சதுஶ்சத்வாரிம்ஶத்³தி³வஸமிதி ஜப்த்வா ஸ லப⁴தே

ஸக்ரு’ச்ச்²ராநிஷ்டார்தா²நபி ஜபதி³நேஷ்வேவ ஸுலபா⁴ந் ॥ 46॥
நாரிகேலகத³லீப²லலாஜாந்மோத³காந்ப்ரு’து²கஸக்துதிலேக்ஷூந் ।
ஸந்நிவேத்³ய பரிதர்ப்ய க³ணேஶம் கீர்தயேத்ஸ்தவமிமம் புமர்த²த³ம் ॥ 47॥
யத³க்ஷரபத³ப்⁴ரஷ்டம் மாத்ராஹீநம் து யத்³ப⁴வேத் ।
தத்ஸர்வம் வல்லபா⁴யுக்தோ க³ணேஶ:க்ஷந்துமர்ஹதி ॥ 48॥

இதி ஶ்ரீமஹாஶைவதந்த்ராந்தர்க³தம் மஹாக³ணபதிபஞ்சாவரணஸ்தோத்ரம்
ஸம்பூர்ணம் ।

